
Мақсаты: Қазақ халқының ата-тегін ұғынып, ұлттық сананы бойына сіңіріп, оны жалғастырушы болып өсуге тәрбиелеу. Қазақ халқының қасиетті де қанатты сөздері арқылы ақыл-ой, рухани жан дүниесін байытуға адамгершілік сезімін тәрбиелеу, халқымыздың салт-дәстүрін, әдет-ғұрпын сақтауына көңіл бөлу.
Керекті құралдар:
Қазақы үйдін, бір бөлігі, оның жасаулары; 
Бесік, оның жасаулары;
Бесіктің үстіне ілінетін жеті нәрсе: қамшы, шапан, айна, жүген, тон мен жабу, үкі;
 Шашу.
Алыстан ән естіледі,үйде бесік тойга келген қонақтар. 
Олар тойға құтты болсын айтуда.
Тойдың басталуы.
Мүғалім: Мінеки, құрметті конақтар, ақ жаулықты әжеміз сәрсенбінің сәтті күнінде бір үлкен той жасағалы жатыр.
-Біз қандай тойға келдік?
-Бесіктойға.
-«Тойдың болғанынан боладысы қызық» дегендей, осы тойға әзірлеген сыйымызды, өнерімізді көрсетейік.
-Шашу, шашу, шашайық! 
Ақ сандықты ашайық.
 Бұл мереке,бұл тойда, 
Басына ресім жасайық. 
Шашу шашты жеңгелер, 
Сылдыратып теңгелер. 
Бесік тойдың шашуы,
 Сәт қадамға тең келер.

Мұғалім: -Біз өткен Наурыз тойында көрші ауылға қандай тойға барып едік?
- Бесік тойға.
- Бесікке әлдиді кім бөлеп еді?
- Әжей бөлеген.
- Әжеден басқа кім бөлейді?
- Апа, әпке, ана.
- Иә, «Бесікте бала бес түлейді» деген халқымыз. Мұның мәнісі мынада: бесікте жатқан баланың ұйқысы тыныш болса, құрғақ жатады, көп ұйықтайды да, тез өседі екен.
Өздерің білетін бесік жайлы мақалдарды айта қойыңдаршы.
Бос бесікті тербетпе. 
Бала тәрбиесі - бесіктен. 
Бесікті ашық қалдырма. 
Бесікті аяғыңмен теппе. 
Бесікті аттама.
Мүғалім: Тамаша, ал енді әжемізден бесіктің жасауларың, ырымдарын сүралық.
Әже: Айналайын қарақтарым, қуанышыма ортақ болған екенсіңдер, сендерден аянар ештеңем жок,!
Мүғалім: Әже, «Бесікті кара жерге емес, қалы кілемнің үстіне қойып, баланы бөле» деген екен бұрынғылар.
Бесіктің бас жағын күншығысқа қаратып, кілем үстіне
қояды.
Әже: Бесік деген - ен киелі зат, қазір сендерге бесіктің жасауын таныстырып өтейін.
Бесік жабдықтарымен таныстырады.
Ал, енді киелі адыраспан шөбімен бесікті аластайын:
Алас,алас,
Әр пәледен қалас.
Асқар,асқар таумен кет,
Ағыны қатты сумен кет,
Тастай қараңғы түнмен кет,
Үйықтап жатқан желмен кет!
Мүғалім: - Әже, адыраспан шөбімен не үшін аластады? - Бала шошымасын деп аластады. 
Мүғалім: -Дұрыс.
Әже баланы бесікке салмас бұрын «ат қою» рәсімін жасайды.Сосын баланы бесікке бөлеп, үстіне жеті зат іледі.
Әже: Елін қорғайтын батыр болсын деп -қамшы, 
Ер жүрек азамат болсын деп - шапан, 
Ер жеткенде сұлу болсын деп- айна, 
Ат құлағында ойнасын деп -жүген, 
Малды болсын деп- тон мен жабу,
 Көз тимесін деп- үкі іледі.
 Сосын
Мойнымдағы маржаным,
Қорадағы мал-жаным,
Бесігіңе жата ғой,
Тәтті ұйқыға бата гой,
«Дастан» болды есімің,
Құтты болсын бесігің-деп әндете, бесікті тербетеді. 
Мүғалім: Ал енді, баланы бесікке салған әжеге қандай кәде жасуымыз керек? 
-Көйлек-жаулық береміз.
Мүғалім: - «Орамал тон болмайды, жол болады» деуші еді халқымыз. Ендеше, осы баланың жасы ұзақ болсын деп көйлек кигіземіз.
Бір бала бесік жырын айтады.
Мүғалім: Әже, біздің өнеріміз осындай! 
Әже: Қуанып, бір жасап қалдым қарақтарым. Көп жасаңдар! Рахмет!
